
Inngangur

Útboðs- og samningsskilmálar Vegagerðarinnar, þ.e. útboðsgrunnar Vg., skiptast að meginstefnu til í þrjár bækur en þegar um er að ræða útboð á vetrarþjónustu eru bækurnar 2, auk tilboðsbókar ásamt öðrum fylgiskjölum, þ.e.:
	Bók A
	Útboðslýsing og almennir samningsskilmálar

	Bók B
	Verklýsing og verkþáttalýsing

	Tilboðsbók
	

	Önnur fylgiskjöl
	


Sniðmát þetta skal nota við gerð A bókar fyrir vetrarþjónustu.
A bók er að meginstefnu byggð upp með 28 ákvæðum og skal ávallt nota sömu skiptingu. Skipting í undirkafla er mismunandi eftir tegundum og eðli útboða.
B bók samanstendur af almennri verklýsingu þar sem verkþáttaskrá er felld inn í. 
Efnistök geta verið mismunandi fyrir verkefni og ekki eiga allar greinar við í öllum verkumefnum. Rétt er að halda samt sem áður númerum slíkra greina, með textanum, „Á ekki við í þessu útboði“ ef um það er að ræða.
Eyðublöð í tilboðsbók eru fimm:
1: Tilboðsblað  
2: Tilboðsskrá
3: Upplýsingar um bjóðanda
4: Starfsmenn
5: Tæki og búnaður 
Eftirfarandi reglur gilda um hvernig  nota skal grunninn:
Leiðbeinandi texti er merktur með rauðu letri (og skal fjarlægja úr sjálfri útboðs og verklýsingunni. Rauður texti á forsíðu „Sniðmát með leiðbeiningum“ skal fjarlægja). 
Reglur eru með svörtu letri til aðgreiningar frá leiðbeiningum og skal texti þeirra notaður óbreyttur. 
Innsláttareitir eru merktir með gulu. 
Breytingar frá fyrri útgáfu leiðbeininganna eru með bláu letri. 
Mikilvægt er að yfirfara kaflanúmer, tilvísanir og efnisyfirlit í blálokin.  
Texti í útboðsauglýsingum er samræmdur. Í auglýsingu þarf að koma fram að um útboð á þjónustu er að ræða. Í auglýsingu þarf að koma fram stærð verkefnis (t.d. lengd, flatarmál o.s.frv.) og helstu magntölur. Einnig skal koma fram hvar og hvenær afhending útboðsgagna hefst og hvenær tilboð verða opnuð. 
Heiti útboðs skal vera „Vetrarþjónusta 20xx-20yy, örnefni og undirheiti ef nánari útskýringa er þörf (dæmi „Suðurnes, Borgarfjörður-Mýrar eða Vestur-Ísafjarðarsýsla“. 
Þegar strik er í heiti verka skal nota millistrik með bili sitt hvoru megin (enska: En Dash). 
[bookmark: _Hlk214436990]Öll útboðsgögn skulu vera til á rafrænu formi og skal innri kaupandi sjá um að vista þau í skjalavistunarkerfi Vegagerðarinnar skv. viðeigandi verklagsreglu í gæðakerfi.


[bookmark: _Toc218684338][bookmark: _Toc223010481]Tilkynning um útboð
Hér þurfa að koma fram grunnupplýsingar um útboðið, sem að hluta til eru þær sömu og í auglýsingu. Í tilkynningu um útboð er nauðsynlegt að fram komi að um vetrarþjónustu er að ræða og hvar á landinu verkefni er.
Vegagerðin býður hér með út vetrarþjónustu, þ.e. snjómokstur og hálkuvarnir með vörubifreið, á (svæði). 
Útboðið nefnist: 
Vetrarþjónusta 20xx-20yy, (heiti útboðs).
Samningur sem gerður verður í framhaldi af útboði þessu skal gilda í (3) ár frá tilkynningu um töku tilboðs með heimild til framlengingar í allt að (2) ár, (1) ár í senn. 
Verktaki skal framkvæma vetrarþjónustu samkvæmt samningi þessum. Heildarvegalengd vegkafla í snjómokstri og hálkuvörn er alls (xx) km, sjá þjónustuleiðir skilgreindar í grein 2.2 Þjónustuleiðir og umferð á þjónustuleiðum, Bók B – Verklýsing og verkþáttalýsing. Heildarakstur vörubifreiða á vetrarþjónustuleiðum er áætlaður (xxx) km á ári.
Útboðsgögn eru eftirfarandi og verða þau hluti samningsskilmála:
· Bók A	Útboðslýsing og almennir samningsskilmálar
· Bók B	Verklýsing og verkþáttalýsing
· Tilboðsbók
· Önnur fylgiskjöl
Í útboðum á vetrarþjónustu skal upptalning á viðbótargögnum sem um útboðið gilda vera með eftirfarandi hætti:
Um útboðið gilda auk þess eftirtalin rit, sem verða hluti samnings:
· ÍST30:2012, Almennir útboðs- og samningsskilmálar um verkframkvæmdir.
· Gildandi reglur Vegagerðarinnar um vetrarþjónustu á þjóðvegum á hverjum tíma, sbr. nú auglýsing í Stjórnartíðindum nr. 44/2018 frá 5. janúar 2018 (hér eftir „snjómokstursreglur“)
· Reglur um festingar og tengingar á tækjabúnaði vörubifreiða í vetrarþjónustu. (5. útgáfa, september 2025), má nálgast á heimasíðu Vegagerðarinnar 
· Reglur um merkingar vegna framkvæmda eða viðburða á eða við veg, 1. útgáfa, janúar 2025
· Merkingar vegna framkvæmda eða viðburða á eða við veg, 1. útgáfa, mars 2025, teikningahefti
Ef ákvæðum í A og B bókum ber ekki saman við ofangreind rit, ganga ákvæði A og B bóka framar.
Útboðsgögn eru afhent rafrænt í útboðskerfi Vegagerðarinnar. Afhending gagna er án endurgjalds.
Lykildagsetningar í útboðinu koma fram í grein 3 Lykildagsetningar og má þar m.a. sjá hvar og hvenær á að skila inn tilboðum og hvenær þau verða opnuð. 
Í lögum um opinber innkaup nr. 120/2016, segir að frestur til að skila tilboðum skuli vera minnst 15 almanaksdagar þegar um er að ræða innkaup yfir innlendum viðmiðunarfjárhæðum og skuli hann reiknast frá deginum eftir að útboðsauglýsing er birt að meðtöldum opnunardegi og að útboðsgögn skuli vera tilbúin til afhendingar frá birtingu útboðsauglýsingar. Heimilt er að stytta frestinn niður í 10 daga þegar leggja má fram rafræn tilboð, en stefna Vegagerðarinnar er að miða almennt við 15 almanaksdaga.
Í lögunum er gert ráð fyrir að forval sé ávallt viðhaft þegar um lokuð útboð er að ræða til að uppfylla jafnræðisreglu. 
Í lögum um opinber innkaup nr. 120/2016, segir að frestur til að skila tilboðum í almennu útboði skuli vera minnst 35 almanaksdagar þegar um er að ræða innkaup yfir viðmiðunarfjárhæðum á EES-svæðinu. Fresturinn er reiknaður frá deginum eftir að útboðsauglýsing er birt á sameiginlegum útboðsvef útgáfuskrifstofu Evrópusambandsins (TED) og að meðtöldum opnunardegi. Óheimilt er að birta auglýsingar eða tilkynningar innanlands fyrir þessa birtingu með þeirri undantekningu að birting má fara fram innanlands hafi kaupanda ekki verið tilkynnt um birtingu innan tveggja daga frá staðfestingu á móttöku tilkynningar frá útgáfuskrifstofu Evrópusambandsins. Það athugast að nokkrir dagar geta liðið frá móttöku auglýsingar og þar til hún er birt á TED og er ráðlegt að gera ráð fyrir þessum dögum við afmörkun frestsins. Heimilt er að stytta frestinn niður í 30 daga þegar leggja má fram rafræn tilboð, það er stefna Vegagerðarinnar að miða almennt við 30 almanaksdaga.
Tilboði skal skila rafrænt í útboðskerfi Vegagerðarinnar https://tendsign.is/. 
Ekki verður haldinn sérstakur opnunarfundur en eftir lok tilboðsfrests verður bjóðendum tilkynnt um nöfn bjóðenda í útboðinu og heildartilboðsupphæð.
Óski bjóðandi eftir nánari upplýsingum eða frekari skýringum á útboðsgögnum, hann verður var við ósamræmi í þeim sem getur haft áhrif á tilboðsinnihald og tilboðsfjárhæð eða hann hefur athugasemdir við útboðsgögnin skal hann senda fyrirspurn eða athugasemd í útboðskerfi Vegagerðarinnar. Svör við fyrirspurnum verða birt í útboðskerfinu og verða þau hluti samnings.
Vakin er athygli bjóðenda á að í samræmi við sjálfbærnistefnu Vegagerðarinnar hefur verið bætt við kröfu varðandi kolefnisspor í grein 9.6 Kolefnisspor. Þar kemur fram hvaða auknu kröfur eru gerðar varðandi upplýsingar um vélar og tæki. Í grein 9.6.1 Framlögð gögn vegna kolefnisspors eru tilgreint hvernig á að setja fram upplýsingar varðandi kolefnisspor. 
[bookmark: _Toc218684339][bookmark: _Toc223010482]Kaupandi
Kaupandi er Vegagerðin Suðurhrauni 3, 210 Garðabæ. Öll samskipti og miðlun upplýsinga á útboðstíma skulu fara fram með rafrænum aðferðum í útboðskerfi Vegagerðarinnar. 

Ef ekki er búið að ákveða umsjónarmann á verktíma skal geta þess sérstaklega. 
[bookmark: _Toc218684340][bookmark: _Toc223010483]Lykildagsetningar
Eftirfarandi tímasetningar og frestir gilda fyrir útboðið. 
Hægt er að fækka eða bæta við atriðum í töfluna eftir því sem við á.
	Kynningarfundur/Vettvangsskoðun
	vikudagur dd.mm.20áá

	Lokadagsetning fyrirspurna og athugasemda frá bjóðendum
	vikudagur dd.mm.20áá

	Svarfrestur fyrirspurna
	vikudagur dd.mm.20áá

	Tilboðsfrestur
	vikudagur dd.mm.20áá

	Opnun tilboða
	vikudagur dd.mm.20áá

	Biðtími
	vikudagur dd.mm.20áá

	Gildistími tilboðs / frestur til að taka tilboði
	vikudagur dd.mm.20áá



Vakin er athygli bjóðenda á að dagsetningar geta breyst.
[bookmark: _Toc218684341][bookmark: _Toc223010484]Helstu verkþættir og magn
Í Bók B - Verklýsing og verkþáttalýsing er lýsing á þeim verkþáttum sem útboðið tekur til. Það firrir þó verktaka ekki skyldu til að framkvæma nokkur þau verk eða leggja til vinnuafl, verkfæri, efni eða þekkingu, sem krafist er í samningi aðila.
Þau verk sem vinna skal, skulu unnin á þann hátt, á þeim stað og í þeirri röð sem krafist er í útboðsgögnum.
Í þessum kafla þarf að skilgreina staðsetningu, umfang verks og meginleiðir sem skal þjónusta. Einnig skal koma fram hvort gerð sé krafa um ákveðna stærð, gerð og staðsetningu á bílum og tækjum. 
Verktaki skal framkvæma vetrarþjónustu samkvæmt samningi þessum. 
Snjómokstur og hálkuvörn á eftirfarandi meginleiðum: 
	Þjónustuleið
	Vegur (nr)
	Lýsing
	Lengd (km)

	
	
	
	

	
	
	
	

	
	
	
	

	
	
	
	

	
	
	
	

	
	
	
	

	
	
	
	

	
	
	
	

	
	
	
	

	Samtals
	0,0



Heildarvegalengd vegkafla er (xx) km. 
Helstu magntölur fyrir hvert tímabil eru: 
· Akstur vörubifreiða á snjómokstursleiðum er áætlaður (xx) km á ári. 
Verkefnið felst í hreinsun á krapa og snjó af vegum, vegköntum, gatnamótum og öðrum þeim mannvirkjum sem tilheyra veginum svo og hálkuvörn á vegyfirborði. Tíðni og framkvæmd aðgerða í vetrarþjónustu skal vera samkvæmt gildandi reglum um snjómokstur og vetrarþjónustu, sbr. grein 1 Tilkynning um útboð.
Kaupandi áskilur sér rétt til að fela verktaka að framkvæma vinnu inn á önnur samningssvæði (opin útboðsmörk) þegar jafna þarf álagi á milli verktaka og/eða til að lágmarka opnunartíma á lengri leiðum eða stærri svæðum. 
Kaupandi áskilur sér rétt til að nota eigin tæki við hálkuvörn og snjómokstur sé það talið nauðsynlegt eða hagkvæmt, t.d. þegar verktaki nær ekki að sinna þeirri þjónustu sem um er beðið eða hefur ekki nægilega hagkvæman búnað til að vinna tiltekið verkefni. 
[bookmark: _Toc223010485]Verktími
Hér skal gefa tæmandi upplýsingar um alla tímafresti, þ.e. heildarverktíma. Um er að ræða ákveðinn tíma innan heildarverktímans, þar sem  verkefnið er árstíðabundið  og því þarf að skilgreina þjónustutíma innan ársins. Nota skal eftirfarandi texta. 
Verktaki skal vera reiðubúinn til snjómoksturs og hálkuvarnar skv. grein 2.6 Verktímabil, bók B – Verklýsing og verkþáttalýsing.
Vakin er athygli á því að heimilt er að skerða fastan hluta samnings ef bílar, tæki eða búnaður eru ekki tilbúin á tilskildum tíma eða uppfylla ekki tilskildar kröfur í samræmi við samningsskilmála sbr. grein 27.3 Frádráttur – Skerðing á föstum hluta .
Í upphafi og lok tímabils getur kaupandi, við hagstætt veðurlag, heimilað verktaka að fækka tiltækum vörubifreiðum og skerðast þá fastar greiðslur vegna viðveru hlutfallslega, sbr. grein 27.3 Frádráttur – skerðing á föstum hluta. Verktaki skal óska eftir slíkri heimild með skriflegum hætti. Hafi slík heimild verið gefin getur kaupandi engu að síður kallað allar mokstursbifreiðar skv. samningi til vinnu með 12 klst. fyrirvara.
Kaupanda er heimilt að fækka eða fjölga mokstursdögum um lengri eða skemmri tíma og færa til mokstursdaga, miðað við gildandi snjómokstursreglur. Ef gildandi snjómokstursreglum er breytt á samningstímabilinu og slík breyting hefur í för með sér breyttan fjölda þjónustudaga á tilteknum leiðum, skal Tilboðsliður 1, 92.21 Vetrarþjónusta, aðgerð með vörubíl, taka breytingum í samræmi við það frá og með gildistöku nýrra reglna.
Fjallað er um gildistíma samnings, heimild til framlengingar og uppsögn hans í grein 15. Samningur.
[bookmark: _Toc218684343][bookmark: _Toc223010486]Samningi skipt upp í hluta
Samkvæmt 53. gr. laga um opinber innkaup getur kaupandi ákveðið að skipta samningi upp í hluta og ákvarðað stærð og efni slíkra samningshluta og skal taka fram í útboðsgögnum hvort að samningi sé skipt upp í hluta eða ekki. 
Sé samningi ekki skipt upp í hluta og ekki er um að ræða EES-útboð skal taka eftirfarandi fram í þessari grein: 
Samningi er ekki skipt upp í hluta.
Sé samningi ekki skipt upp í hluta og um er að ræða EES-útboð þarf að tilgreina meginástæðurnar fyrir ákvörðun um að skipta ekki upp samningi annaðhvort í útboðsgögnum eða samningsskýrslu sem er gerð í kjölfar innkaupanna eftir 94. gr. laga um opinber innkaup. Ýmsar ástæður geta verið fyrir því að samningi er ekki skipt upp í hluta, t.d. að framkvæmd samningsins yrði þá óhóflega flókin eða að hagkvæmt sé að sami aðili sinni öllum hlutum samningsins.
[bookmark: _Toc218684344][bookmark: _Toc223010487]Útboðsgögn
Eftirtalin gögn gilda almennt í útboðum  og mynda útboðs- og samningsskilmála. Ef í viðkomandi útboði gilda önnur eða fleiri gögn skulu þau talin upp á sama hátt.
Útboðsgögn eru eftirfarandi:
	Bók A
	Útboðslýsing og almennir samningsskilmálar

	Bók B
	Verklýsing og verkþáttalýsing

	Tilboðsbók
	

	Önnur fylgiskjöl
	


Í útboðum á vetrarþjónustu skal upptalning á viðbótargögnum sem um útboðið gilda vera með eftirfarandi hætti:
Um útboðið gilda auk þess eftirtalin rit, sem verða hluti samnings.
· ÍST30:2012, Almennir útboðs- og samningsskilmálar um verkframkvæmdir.
· Gildandi reglur Vegagerðarinnar um vetrarþjónustu á þjóðvegum á hverjum tíma, sbr. nú auglýsing í Stjórnartíðindum nr. 44/2018 frá 5. janúar 2018 (hér eftir „snjómokstursreglur“)
· Reglur um festingar og tengingar á tækjabúnaði vörubifreiða í vetrarþjónustu. (5. útgáfa, september 2025), má nálgast á heimasíðu Vegagerðarinnar 
· Reglur um merkingar vegna framkvæmda eða viðburða á eða við veg, 1. útgáfa, janúar 2025
· Merkingar vegna framkvæmda eða viðburða á eða við veg, 1. útgáfa, mars 2025, teikningaheft.
Ef ákvæðum í bókum A og B ber ekki saman við ofangreind rit, ganga ákvæði útboðs- og verklýsingar þessarar framar.
Fyrirspurnir á tilboðstíma og svör kaupanda við þeim verða jafnframt hluti samnings.
Vakin er athygli á að nýjar reglur um festingar og tengingar á tækjabúnaði vörubifreiða í vetrarþjónustu hafa verið gefnar út með veigamiklum breytingum sem verktaki þarf að kynna sér.
[bookmark: _Ref135914053][bookmark: _Toc218684345][bookmark: _Toc223010488]Gerð og frágangur tilboðs og samskipti á tilboðstíma
Greina skal frá því hvernig á að ganga frá tilboðum og skilum tilboða.
Tilboði skal skila rafrænt í útboðskerfi Vegagerðarinnar í samræmi við grein 1 Tilkynning um útboð.
Bjóðandi fær sendan staðfestingarpóst þegar hann hefur skilað tilboði. Ef enginn póstur berst, hefur afhendingin ekki tekist. Bjóðendur skulu í þeim tilfellum leita til Mercell þjónustuaðila TendSign án tafar. Hægt er að ná í Mercell þjónustuaðila TendSign í tölvupósti tendsignsupport@mercell.com eða í gegnum þjónustusíðu https://contact.mercell.com/. Bjóðendur bera ábyrgð á að tilboð berist innan tilskilins tilboðsfrests og eru því hvattir til að hefja tímanlega vinnu við að skila inn tilboðum. 
Bjóðanda er bent sérstaklega á að gæta að eldveggjum og öðru sem gæti hindrað að tilboð berist í tæka tíð. Álag sem getur verið á rafræna kerfinu firrir bjóðanda ekki ábyrgð á að rafrænum skilum sé fullnægt innan frests. 
[bookmark: _Hlk96347554]Ekki verður haldinn sérstakur opnunarfundur en eftir lok tilboðsfrests verður bjóðendum tilkynnt um nöfn bjóðenda í útboðinu og heildartilboðsupphæð.
Einingarverð í tilboði skulu vera heildarverð í heilum íslenskum krónum með virðisaukaskatti og eru þau bindandi fyrir tilboðið.
Öll vinna, uppihald, áhöld og vélar, aðrar en þær sem kaupandi leggur til, skattar og skyldur, hverju nafni sem þær nefnast og nauðsynlegt er til að ljúka verkinu eins og því er lýst í samningi, skal vera innifalið í tilboði verktaka.
Bjóðandi skal skila inn Tilboðsbók (excel skjal) með tilboði sínu og skal þar tilgreina skýrt og greinilega hvaða lögaðili / lögpersóna er bjóðandi og þar með ábyrgur fyrir innkaupunum gagnvart kaupanda. Í tilboði skal einnig koma fram hvaða aðili innan fyrirtækisins beri ábyrgð á samskiptum vegna tilboðsins. Tilboð skal vera undirritað og dagsett af aðila innan fyrirtækisins sem hefur skv. lögum og skipulagi fyrirtækisins heimild til að skuldbinda það. Sé tilboð lagt fram í umboði annars aðila skal bjóðandi skila undirrituðu og tvívottuðu skriflegu umboði umboðsgjafa með tilboði sínu. Fylla skal út tilboðsskrá ásamt flipum í tilboðsbók með upplýsingum um bjóðanda, staðfestingu bjóðanda fyrir því að hann hafi tiltæka starfsmenn til að vinna verkið, vörubifreiðalista með upplýsingum um kolefnisspor, sbr. hæfiskröfur í grein 9 Hæfi bjóðenda og ásamt öðrum upplýsingum sem áskildar eru í útboðsgögnum.
Byggi bjóðandi á tæknilegri eða fjárhagslegri getu annars fyrirtækis skal hann sanna fyrir kaupanda að hann hafi tryggt sér tilgreinda aðstoð með því að leggja fram skuldbindandi yfirlýsingu þess fyrirtækis/fyrirtækja um að það/þau muni annast umrætt verkefni og þau beri sameignlega ábyrgð á efndum samnings. Allir aðilar tilboðs skulu skila upplýsingum um hæfi. 
Sé bjóðandi þegar samningsaðili við Vegagerðina í öðrum verkefnum skal hann gera grein fyrir því skriflega hvernig hann hyggst nota vélar og búnað í báðum/öllum samningum, hvernig mannafla verður skipt/dreift á milli samninga og annað sem sýnir fram á að tímaáætlun samnings standist kröfur Vegagerðarinnar.
Ef bjóðandi hyggst bjóða í fleiri en eitt verk samtímis á vegum kaupanda skal hann, með tilboði sínu, gera skriflega grein fyrir hvernig hann hyggst nýta tæki og búnað eða mannskap á verktíma.
Ef bjóðandi hefur gert tilboð í fleiri verkefni sem unnin eru á sama tíma skal bjóðandi með tilboði sínu gera skriflega grein fyrir að unnt sé að vinna verkið í samræmi við útboðslýsingu með þeim tækjabúnaði og mannskap sem hann hefur aðgang að á verktíma að teknu tilliti til þess mannskaps og tækjabúnaðar sem nota þarf til að vinna önnur verk sem bjóðandi hyggst vinna. Kaupandi mun hafna tilboði ef bjóðandi getur ekki sýnt fram á að hann hafi nægan tækjabúnað og mannskap til að sinna verkefni í samræmi við útboðslýsingu. Kaupandi mun rökstyðja þá ákvörðun skriflega.
Lögð er áhersla á að bjóðendur skili inn ofangreindum upplýsingum með tilboðum sínum og kann skortur þar á að leiða til þess að tilboð verður metið ógilt.  
Ef ósamræmi eða reiknivillur eru í tilboði, ræður einingarverð í tilboðsskrá og skal tilboðsverð leiðrétt með tilliti til þess. 
Kaupandi áskilur sér rétt til að kalla eftir viðbótargögnum, frekari upplýsingum eða skýringum telji hann þörf á til þess að meta hæfi bjóðenda.
Athygli er vakin á að rafræn heiti skjala mega ekki innihalda sértákn, svo sem % & ? o.s.frv. Hvert skjal má ekki vera stærra en 50MB. 
Athygli er vakin á að skjöl sem varða óundanþægar "SKAL" kröfur skulu ekki lögð fram með tilboði á .xml formi. 
Bjóðendur eru því hvattir til að skila tilboðum tímanlega og skila inn tilboðum áður en tilboðsfrestur rennur út. Hvorki kaupandi, Vegagerðin eða aðrir bjóðendur geta séð tilboð bjóðenda inni í Tendsign fyrr en tilboðsfrestur rennur út.
[bookmark: _Toc218684347][bookmark: _Toc223010489]Samskipti á tilboðstíma
Fyrirspurn eða athugasemd skal berast eigi síðar en 9 almanaksdögum áður en tilboðsfrestur rennur út þegar um er að ræða EES útboð, en annars 7 dögum áður. 

Óski bjóðandi eftir nánari upplýsingum eða frekari skýringum á útboðsgögnum, hann verður var við ósamræmi í þeim sem getur haft áhrif á tilboðsinnihald og tilboðsfjárhæð eða hann hefur athugasemdir við útboðsgögnin skal hann senda fyrirspurn eða athugasemd í TendSign útboðskerfinu eigi síðar en X almanaksdögum áður en tilboðsfrestur rennur út. Svör við fyrirspurnum verða birt í útboðskerfinu og eru aðgengileg öllum bjóðendum. Það fyrirkomulag er til að tryggja gagnsæi og jafnræði þannig að allir bjóðendur fái sömu upplýsingar á sama tíma. Öll samskipti kaupanda og bjóðenda á útboðstíma varðandi þetta útboð er í höndum Vegagerðarinnar. Víki bjóðendur frá þessu eiga þeir á hættu að tilboði þeirra verði vísað frá.
[bookmark: _Toc218684348][bookmark: _Toc223010490]Tungumál 
Taka skal fram á hvaða tungumáli eða tungumálum skuli skila inn tilboði. Ef skila á tilboði á íslensku skal taka eftirfarandi fram undir þessari grein:  
Skila skal tilboðum á íslensku.
Öll samskipti á útboðs- og samningstíma skulu fara fram á íslensku nema kaupandi heimili annað.
[bookmark: _Toc218684349][bookmark: _Toc223010491]Kynningarfundur, vettvangsskoðun og skýringarfundur
Á ekki við.
[bookmark: _Toc218684350][bookmark: _Toc223010492]Þóknun fyrir gerð tilboðs
Kaupandi greiðir ekki fyrir gerð tilboðs.
[bookmark: _Toc218684351][bookmark: _Toc223010493]Afturköllun tilboða
Á tilboðstíma getur bjóðandi hvenær sem er dregið tilboð sitt til baka í útboðskerfinu, breytt tilboði sínu og skilað aftur. Útboðskerfið staðfestir með tölvupósti þegar tilboði hefur verið skilað. Hafi tilboð ekki verið afturkallað með tryggum hætti fyrir lok tilboðsfrests telst það vera skuldbindandi.
Sendi bjóðandi inn annað tilboð án þess að afturkalla fyrra tilboð sitt lítur Vegagerðin svo á að fyrra tilboð hafi verið afturkallað og það tilboð sem barst síðast sé það tilboð bjóðanda sem gildir. 
Sama bjóðanda er aðeins heimilt að senda inn eitt tilboð nema frávikstilboð séu heimiluð sbr. grein 8.6 Frávikstilboð.

[bookmark: _Toc218684352][bookmark: _Toc223010494]Frávikstilboð
Samkvæmt lögum um opinber innkaup, nr. 120/2016 eru frávikstilboð óheimil nema að tekið sé sérstaklega fram að þau séu heimil og þarf þá að geta skilyrða fyrir gerð þeirra.
Sé ekki heimilt að gera frávikstilboð skal setja eftirfarandi texta:
Ekki er heimilt að gera frávikstilboð.
[bookmark: _Ref135913351][bookmark: _Toc218684353][bookmark: _Toc223010495]Hæfi bjóðenda
Bjóðandi skal uppfylla allar hæfiskröfur sem tilgreindar eru í útboðslýsingu og skila inn viðeigandi gögnum til að sýna fram á það.
Ef bjóðandi uppfyllir ekki allar hæfiskröfur útboðsins, kann það að valda því að tilboð hans verði metið ógilt skv. 82. gr. laga um opinber innkaup.
Í samræmi við 73. gr. laga nr. 120/2016, um opinber innkaup er bjóðanda heimilt að fylla út og skila með tilboði sínu samevrópskri hæfisyfirlýsingu bjóðenda – ESPD, í stað þess að skila öllum umbeðnum gögnum með tilboði sínu. Hæfisyfirlýsingin er aðgengileg bæði á íslensku og ensku á heimasíðu Fjársýslunnar / Ríkiskaupa. 
Samevrópsk hæfisyfirlýsing (ESPD)
Kjósi bjóðandi að skila inn samevrópsku hæfisyfirlýsingunni skal hann tafarlaust að beiðni Vegagerðarinnar geta lagt fram sönnunargögn um að hann uppfylli þær kröfur sem eru gerðar samkvæmt útboðsskilmálum. 
Ef fyrirtæki byggir á getu annars aðila í samræmi við 76. gr. laga um opinber innkaup skal hæfisyfirlýsing bjóðanda einnig innihalda viðeigandi upplýsingar um þann aðila. 
Kjósi bjóðandi frekar að fylla ekki út samevrópska yfirlýsingu um hæfi, skal hann skila öllum umbeðnum gögnum um hæfi með tilboði. 
Byggi bjóðandi á tæknilegri eða fjárhagslegri getu annars fyrirtækis skal hann sanna fyrir kaupanda að hann hafi tryggt sér tilgreinda aðstoð með því að leggja fram skuldbindandi yfirlýsingu þess fyrirtækis/fyrirtækja um að það/þau muni annast umrætt verkefni og þau beri sameignlega ábyrgð á efndum samnings. Allir aðilar tilboðs skulu skila upplýsingum um hæfi.  
Tveimur eða fleiri fyrirtækjum er heimilt að standa sameiginlega að tilboði og teljast þau þá bera sameiginlega og óskipta ábyrgð á efndum samnings gagnvart kaupanda. 
Kaupanda er heimilt að krefjast þess að bjóðandi leggi einnig fram hæfisyfirlýsingu skv. 73. gr. laga um opinber innkaup fyrir undirverktaka og síðar ef breyting verður varðandi undirverktaka á samningstíma.
Hæfi bjóðenda verður metið á grundvelli þeirra upplýsinga sem þeir senda inn með tilboðum sínum, eða gögnum sem Vegagerðin hefur áskilið sér rétt til að óska eftir.
[bookmark: _Toc218684354][bookmark: _Toc223010496]Útilokunarástæður bjóðanda
[bookmark: _Hlk96335326]Bjóðandi sem hefur verið sakfelldur með endanlegum dómi fyrir afbrot sem upp eru talin í  1. mgr. 68. gr. laga um opinber innkaup skal útilokaður frá þátttöku í innkaupaferli þ. á m. þátttöku í skipulögðum glæpasamtökum, spillingu, sviksemi, hryðjuverk eða brot sem tengjast hryðjuverkastarfsemi, peningaþvætti eða fjármögnun hryðjuverka, barnaþrælkun eða annars konar mansali.

Skylda til að útiloka þátttakanda eða bjóðanda gildir einnig þegar einstaklingur, sem hefur verið sakfelldur með endanlegum dómi fyrir brot skv. 1. mgr., er í stjórn, framkvæmdarstjórn eða eftirlitsstjórn viðkomandi fyrirtækis eða hefur heimild til fyrirsvars, ákvörðunartöku eða yfirráða í því. 
Þátttakandi eða bjóðandi skal útilokaður frá þátttöku í innkaupaferli hafi hann brotið gegn skyldum um greiðslu opinberra gjalda, lífeyrissjóðsiðgjalda eða annarra lögákveðinna gjalda og því hefur verið endanlega slegið föstu með ákvörðun dómstóls eða stjórnvalds þar sem bjóðandi er skráður eða í aðildarríki innan Evrópska efnahagssvæðisins. 
Ef einhver af eftirfarandi atriðum eiga við verður bjóðandi útilokaður frá þátttöku í innkaupaferli:
	a.	Bú fyrirtækis er undir gjaldþrotaskiptum eða félagi hefur verið slitið, það hefur fengið heimild til nauðasamninga, greiðslustöðvunar eða gert hefur verið hjá því árangurslaust fjárnám á sl. 6 mánuðum.
	b.	Óskað hefur verið gjaldþrotaskipta eða slita á fyrirtæki, það hefur leitað heimildar til nauðasamninga, greiðslustöðvunar eða gert hefur verið hjá því árangurslaust fjárnám á sl. 6 mánuðum.
Kaupandi áskilur sér rétt til að kanna viðskiptasögu stjórnenda og helstu eigenda. Leiði sú könnun í ljós að fyrirtæki þeirra hafi orðið gjaldþrota eða komist í sambærilega aðstöðu síðastliðin þrjú ár, verður bjóðandi útilokaður frá þátttöku í innkaupaferlinu, enda eigi í hlut sama rekstrareining, með sömu eða nær sömu eigendur (eða skyldmenni eða tengdafólk fyrri eigenda) í sömu eða nær sömu atvinnustarfsemi, á sama markaði en með aðra kennitölu.
Auk þess áskilur kaupandi sér rétt til að útiloka fyrirtæki frá þátttöku í innkaupaferli ef aðrar ástæður til útilokunar sem tilgreindar eru í 68. gr. lag um opinber innkaup eiga við um hann. Kaupandi áskilur sér rétt til að kalla hvenær sem er eftir frekari gögnum skv. 74. gr. fyrrnefndra laga.
[bookmark: _Toc218684355][bookmark: _Toc223010497]Starfsréttindi
Sé um útboð á evrópska efnahagssvæðinu að ræða skal ganga úr skugga um fullnægjandi skráningu í heimaríki.
Ef bjóðandi er lögaðili/lögpersóna skal leggja fram staðfestingu á að hann sé skráður í fyrirtækjaskrá. Sé fyrirtæki frá öðrum ríkjum Evrópska efnahagssvæðisins eða aðildarríkjum stofnsamnings Fríverslunarsamtaka Evrópu skal bjóðandi leggja fram staðfestingu á fullnægjandi skráningu í heimaríki með vottorði frá þar til bæru stjórnvaldi.
Bjóðandi sem nýtir starfsmannaleigu skal geta sýnt fram á að hún hafi verið tilkynnt til Vinnumálastofnunar og hafi starfsleyfi á Íslandi. Bjóðandi sem fyrirhugar að ráða útlending sem er ríkisborgari frá ríki utan Evrópska efnahagssvæðisins, EFTA-ríkis eða Færeyja skal sækja um og vera búinn að fá útgefið atvinnuleyfi áður en útlendingur hefur störf.

[bookmark: _Toc223010498]Framlögð gögn vegna starfsréttinda
Bjóðendur skulu sýna fram á að kröfur um starfsréttindi séu uppfylltar með því að leggja fram staðfestingu á því að bjóðandi sé skráður í fyrirtækjaskrá eða með fullnægjandi skráningu í heimaríki með vottorði frá þar til bæru stjórnvaldi.
[bookmark: _Toc218684356][bookmark: _Toc223010499]Fjárhagslegt hæfi 
Fjárhagsstaða bjóðanda skal vera það trygg að hann geti staðið við skuldbindingar sínar gagnvart kaupanda, sbr. 71. gr. laga um opinber innkaup. Fyrirtæki er heimilt eftir því sem við á og vegna tiltekins samnings að byggja á fjárhagslegri getu annarra aðila óháð lagalegum tengslum við þá.
[bookmark: _Hlk176778238]Setja skal fjárhagskröfur fram á eftirfarandi hátt: 
Bjóðandi skal uppfylla eftirfarandi fjárhagskröfur og leggja fram með tilboði gögn þar að lútandi eða gera grein fyrir hæfi sínu skv. samevrópsku hæfisyfirlýsingunni - ESPD: 
· Eigið fé bjóðanda skal vera jákvætt skv. ársreikningi. Framlagður ársreikningur skal vera í samræmi við lög um ársreikninga  nr. 3/2006, reglugerðir og settar reikningsskilareglur eftir því sem við á. Ársreikningur skal vera án athugasemda um rekstrarhæfi.
· Leggi fleiri en einn aðili fram sameiginlegt tilboð bera þeir saman óskipt ábyrgð á að efna skuldbindingar samkvæmt tilboðinu. Allir bjóðendur skulu sýna fram á jákvætt eigið fé skv. ársreikningi. 
· Bjóðandi skal vera í skilum með opinber gjöld eða sýna fram á að hann standi við greiðsluáætlun eða greiðsluuppgjör við innheimtumenn, þegar hann skilar inn tilboði.
· Bjóðandi skal vera í skilum með lífeyrissjóðsiðgjöld starfsmanna sinna þegar hann skilar inn tilboði. 
[bookmark: _Toc218684357][bookmark: _Toc223010500]Framlögð gögn vegna fjárhagslegs hæfis
Sýna skal fram á að kröfur séu uppfylltar með eftirfarandi hætti:
Bjóðendur skulu sýna fram á að fjárhagskröfur séu uppfylltar með því að leggja fram staðfestar upplýsingar um fjárhag og veltu fyrirtækisins sbr. eftirfarandi:
· Ársreikninga fyrir árin 20xx og 20xy. Ársreikningur skal vera í samræmi við lög um ársreikninga nr. 3/2006, reglugerðir og settar reikningsskilareglur eftir því sem við á. 
· Ef bjóðandi stundar atvinnurekstur á eigin kennitölu og gerir ekki ársreikninga um rekstur sinn skal hann leggja fram rekstrarskýrslu sem skilað er með skattframtali einstaklings í atvinnurekstri fyrir rekstrarárin 20xx og 20xy.

Í útboðum þar sem tilboð eru opnuð eftir 1. apríl skal síðara árið vera árið fyrir útboðsár, en árið þar á undan þegar tilboð eru opnuð á tímabilinu janúar-mars.  
Í útboðum sem opnuð eru á tímabilinu 1. apríl - 30. ágúst skal nota eftirfarandi viðbótartexta um skil á ársreikningum.
Liggi ársreikningur fyrir árið 20xy ekki fyrir er bjóðanda heimilt að leggja fram drög að ársreikningi sem sýna fram á fjárhagsstöðu hans.
Jafnframt skal leggja fram:
· Skriflega yfirlýsingu frá innheimtuaðilum ríkis og viðkomandi sveitarfélags þess efnis að bjóðandi sé í skilum með opinber gjöld eða standi við greiðsluáætlun eða greiðsluuppgjör við innheimtumenn. Yfirlýsingin skal ekki vera eldri en 30 daga við lok tilboðsfrests.
· Skriflega yfirlýsingu lífeyrissjóða starfsmanna bjóðanda um að bjóðandi sé í skilum með lífeyrissjóðsiðgjöld. Í yfirlýsingu komi fram hvenær síðast var greitt í lífeyrisjóði og fjöldi starfsmanna sem greitt var fyrir. Yfirlýsingin skal ekki vera eldri en 30 daga við lok tilboðsfrests.
Með undirritun tilboðs veitir bjóðandi kaupand heimild til að sannreyna upplýsingar hjá innheimtumönnum opinberra gjalda og vörsluaðilum lífeyrissjóða.
[bookmark: _Toc218684358][bookmark: _Toc223010501]Tæknilegt og faglegt hæfi, reynslukröfur
[bookmark: _Hlk94518277]Tæknileg og fagleg geta fyrirtækis skal vera það trygg að það geti staðið við skuldbindingar sínar gagnvart kaupanda. Fyrirtæki er heimilt eftir því sem við á og vegna tiltekins samnings að byggja á tæknilegri og faglegri getu annarra aðila óháð lagalegum tengslum við þá.
Í útboðum á  Suðvesturhorni landsins þar sem verktaki á allan búnað, skal gera kröfu um að bjóðandi uppfylli útblástursstaðlana European Emission Standard VI (Euro VI). Á öðrum svæðum skal gera kröfu um að bjóðandi uppfylli útblástursstaðlana  European  Emission Standard V (Euro V).
Bjóðandi skal uppfylla eftirfarandi kröfur og leggja fram með tilboði gögn þar að lútandi eða gera grein fyrir hæfi sínu í hæfisyfirlýsingu - ESPD:
· Vörubifreiðar skulu vera að lágmarki með (480) hestafla vélar. 
· Bjóðandi skal bjóða fram vörubifreiðar í tilboði sínu sem uppfylla útblástursstaðlana European Emission Standard V (Euro V) / European Emission Standard VI (Euro VI). 

[bookmark: _Toc218684359][bookmark: _Toc223010502]Framlögð gögn vegna tæknilegs og faglegs hæfis
Bjóðandi skal uppfylla kröfur um tæknilegt og faglegt hæfi, reynslukröfur, skv. grein 9.4 Tæknilegt og faglegt hæfi, reynslukröfur og leggja fram með tilboði eftirfarandi gögn þar að lútandi eða gera grein fyrir hæfi sínu skv. samevrópsku hæfisyfirlýsingunni – ESPD:
· Skráningarskírteini vörubifreiðar til staðfestingar hestaflastærð vörubifreiðar. Sé um bifreið að ræða sem ekki hefur enn verið nýskráð hér á landi má leggja fram önnur gögn sem sýnt geta fram á að skilyrðið sé uppfyllt s.s. upplýsingar um forskráningu ökutækisins.
· Skráningarskírteini vörubifreiðar til staðfestingar á að bifreið uppfylli útblástursstaðlana European Emission Standard V (Euro V) / European Emission Standard VI (Euro VI). Sé um bifreið að ræða sem ekki hefur enn verið nýskráð hér á landi má leggja fram önnur gögn sem sýnt geta fram á að skilyrðið sé uppfyllt s.s. yfirlýsingu um aðgengi að vörubifreið sem uppfyllir kröfuna, eða kaupsamning/samþykkt kauptilboð um vörubifreið sem uppfyllir kröfuna.
[bookmark: _Ref135914006][bookmark: _Toc218684360][bookmark: _Toc223010503]Gæðakerfi
Í öllum verkum er ástæða til að fylgjast með gæðum og að kröfur séu uppfylltar. Í stórum og flóknum verkum er meiri ástæða en annars til að verktakar geri grein fyrir því hvernig þeir hyggjast tryggja gæði verkanna. 
Gera skal kröfu um skilgreint gæðastjórnunarkerfi og skal hún sett fram á eftirfarandi hátt:  
Gerð er krafa um að bjóðandi vinni samkvæmt skilgreindu gæðastjórnunarkerfi sem tekur mið af ÍST EN ISO 9001 staðlinum.
Ef bjóðandi er ekki með eigin gæðastjórnunarkerfi sem tekur mið af ÍST EN ISO 9001 staðlinum er gerð krafa um að samþykki að vinna skv. framlögðu gæðastjórnunarkerfi kaupanda.  
Gæðastjórnunarkerfi skal hafa að markmiði að allar aðgerðir séu kerfisbundnar og auðraktar. Kerfið skal innifela skipulagða skjalavistun og handbók sem er viðhaldið. 
[bookmark: _Toc218684361][bookmark: _Toc223010504]Framlögð gögn vegna gæðakerfis
Sýna skal fram á að kröfur séu uppfylltar með eftirfarandi hætti:
Bjóðandi skal með tilboði sínu leggja fram að lágmarki, eftirfarandi upplýsingar um það gæðastjórnunarkerfi sem hann ætlar að vinna með eða gera grein fyrir hæfi sínu skv. samevrópsku hæfisyfirlýsingunni – ESPD:
Ef verktaki er með vottað gæðastjórnunarkerfi fyrir viðkomandi starfsemi getur hann skilað vottunarskírteini um að kerfið uppfylli kröfur ÍST EN ISO 9001 staðalsins.

Ef verktaki er með eigið gæðastjórnunarkerfi sem tekur mið af ÍST EN ISO 9001 staðlinum en er ekki vottað skal hann leggja fram eftirfarandi gögn:
· Upplýsingar um starfssvið fyrirtækisins, stjórnskipulag þess og ábyrgðarskiptingu.
· Verklagsreglu um stýringu skjala og gagna (sem sýnir fram á hvernig  tryggt sé að verið sé að nota rétta útgáfu gagna í verki). 
· Verklagsreglu um vistun og geymslu skjala.
· Verklagsregl(ur) um meðferð frábrigða og umbætur.
Ef verktaki hefur ekki eigið gæðastjórnunarkerfi og hyggst vinna samkvæmt framlögðu gæðastjórnunarkerfi kaupanda skal hann fylla út og skila með tilboði sínu eftirfarandi:
· Undirritað eyðublað EYD-4355 Gæðakerfi fyrir verk í vetrarþjónustu. 
[bookmark: _Toc221711579][bookmark: _Toc223010505]Kolefnisspor
Fyrir alla hæfisflokka:
Með sjálfbærnistefnu setur Vegagerðin sér markmið um að innleiða sjálfbærni í starfsemi sína, allt frá hönnun mannvirkja til framkvæmda og reksturs. Vegagerðin leggur áherslu á að draga úr neikvæðum umhverfisáhrifum starfsemi sinnar og minnka kolefnisspor með hringrásarhugsun og styðja loftslagsvænar lausnir í framkvæmdum og þjónustu. Mestur ávinningur, til að minnka kolefnislosun í framkvæmdaverki, næst ef áhersla er lögð á að minnka losun vegna notkunar jarðefnaeldsneytis, steypu og stáls. 
Auknar umhverfiskröfur í útboðum Vegagerðarinnar verða unnar í skrefum og verða innleiddar í áföngum.
Bjóðendur skulu við tilboðsgerð upplýsa um eldsneytisnotkun þeirra véla og tækja sem þeir áforma að nota í verkinu. 
Fólksbílar skulu ekki taldir með í yfirlitinu. Bjóðendur eru hvattir til að bjóða fram eyðslugrannar vélar og bifreiðar og/eða vélar og bifreiðar sem ganga fyrir vistvænu eldsneyti (lífdísli, vetni, metani eða rafmagni).
[bookmark: _Toc221711580][bookmark: _Toc223010506]Framlögð gögn vegna kolefnisspors
Fylla skal út töflu í Tilboðsbók (Excelskjal) sem fylgir með útboðsgögnum.
Eftirfarandi upplýsingar skal setja inn í dálka A-H í flipanum Tæki og búnaður:
a) Heiti / lýsing  
b) Skráningarnúmer
c) Eignarhald
d) Tegund og gerð
e) Árgerð
f) Euro Stage flokk
g) Velja eldsneytistegund
h) Hestöfl
i) Losunarstuðull kemur sjálfkrafa þegar eldsneytistegund er valin
[bookmark: _Toc218684362][bookmark: _Toc223010507]Opnun tilboða
Ekki verður haldinn opnunarfundur er tilboð verða opnuð í rafrænu útboðskerfi kaupanda.
[bookmark: _Hlk118297867]Eftir að tilboð hafa verið opnuð er bjóðendum send tilkynning um niðurstöðu opnunar og einnig eru upplýsingar birtar á vef Vegagerðarinnar. 
Upplýsingar sem koma fram í tilkynningu eru að lágmarki eftirfarandi eftir því sem við á sbr. 65. gr. laga um opinber innkaup: 
Nafn bjóðanda 
Heildartilboðsupphæð
Ef heimilt er að leggja fram frávikstilboð skal taka fram hvort tilboð sé þannig sett fram. Ekki er heimilt að gera frávikstilboð nema það sé sérstaklega tekið fram í útboðslýsingu. Skal þá bæta eftirfarandi texta við ofangreinda upptalningu:
Frávikstilboð
[bookmark: _Toc218684363][bookmark: _Toc223010508]Frestur til að taka tilboði og framlenging tilboðs
Bjóðandi er bundinn af tilboði sínu í 6 vikur frá því að tilboð voru opnuð.
Þegar kaupanda er ekki unnt að taka afstöðu til tilboða innan gildistíma er heimilt að óska eftir því að bjóðendur framlengi tilboð sín í skamman tíma, sbr. 4. mgr. 86. gr. laga um opinber innkaup.
[bookmark: _Toc218684364][bookmark: _Toc223010509]Valforsendur
Algengast er að kaupandi velji fjárhagslega hagkvæmasta tilboð á grundvelli lægsta verðs og skal þá nota eftirfarandi texta:
Kaupandi mun velja fjárhagslega hagkvæmasta tilboð á grundvelli lægsta verðs að uppfylltum þeim skilyrðum og kröfum sem koma fram í útboðslýsingu. Kaupandi áskilur sér þó rétt til að hafna tilboðum sem eru yfir kostnaðaráætlun kaupanda.
Ef um er að ræða val á tilboði á öðrum forsendum þarf að gera sérstaklega grein fyrir þeim með hliðsjón af 79. gr. laga um opinber innkaup (120/2016).
[bookmark: _Toc218684365][bookmark: _Toc223010510]Matslíkan
Á ekki við.
[bookmark: _Toc218684366][bookmark: _Toc223010511]Val tilboðs og biðtími samningsgerðar
Reglur um biðtíma koma fram í 86. gr. laga um opinber innkaup og er óheimilt að ganga frá samningi við valinn bjóðanda á meðan biðtímanum stendur. Reglunum er ætlað að koma í veg fyrir að bindandi samningur komist á strax og veita öðrum bjóðendum svigrúm til að gæta réttar síns, t.d. með kæru til kærunefndar útboðsmála. 

Biðtími hefst degi eftir að tilkynning um val á tilboði er send og er mismunandi eftir því hvort um er að ræða EES-útboð (10 dagar) eða útboð innanlands (5 dagar). Eins og almennt gengur og gerist með fresti þá eru lögboðnir frídagar og laugardagar og  sunnudagar taldir með ef þeir lenda innan frestsins. Ef fresturinn rennur hins vegar út á almennum frídegi er miðað við að hann framlengist út næsta virka dag. 
Dæmi um biðtíma: 
Tilkynning um val tilboðs er send bjóðendum á fimmtudegi í innanlands útboði (5 daga biðtími). Fyrsti dagur frestsins er því föstudagur og rennur fresturinn út á miðnætti þriðjudags (laugardagur og sunnudagur lenda innan frestsins og eru taldir með). Heimilt er að ganga frá bindandi samningi á miðvikudegi. 
Öllum bjóðendum í útboðinu verður send tilkynning um val á tilboði þegar slík ákvörðun liggur fyrir. Samkvæmt 86. gr. laga um opinber innkaup er óheimilt að gera samning í kjölfar ákvörðunar um val tilboðs fyrr en að liðnum biðtíma samningsgerðar. Biðtíminn er (fjöldi daga) dagar og hefst biðtíminn degi eftir að tilkynning um val tilboðs hefur verið send bjóðendum. Að loknum biðtíma mun kaupandi senda út ákvörðun um töku tilboðs og er þá kominn á bindandi samningur á grundvelli útboðsgagna og tilboðs bjóðanda. Í framhaldinu verður svo boðað til samningafundar og samningur um verkefnið undirritaður með formlegum hætti.
[bookmark: _Toc218684367][bookmark: _Toc223010512]Leiðbeiningar um kæruleiðir
Samkvæmt lögum um opinber innkaup fer kærunefnd útboðsmála með úrskurðarvald í ágreiningsmálum er varða opinber innkaup og reglum settum samkvæmt þeim. Telji bjóðendur að ákvarðanir kaupanda eða annað í útboðinu stangist á við lögin eða fyrirmæli útboðsgagna geta þeir beint kæru til nefndarinnar. Í 2. mgr. 106. gr. laganna koma fram fyrirmæli um hvernig kæra skuli úr garði gerð en finna má nánari upplýsingar að þessu leyti í starfsreglum kærunefndar útboðsmála. Upplýsingar um kærugjald  er að finna á heimasíðu kærunefndar útboðsmála. 
Kaupandi vekur athygli á kærufrestum 1. mgr. 106. gr. laga um opinber innkaup. Þar kemur fram að beina skuli kæru til nefndarinnar innan 20 daga frá því að kærandi vissi eða mátti vita um þá ákvörðun, athöfn eða athafnaleysi sem hann telur brjóta gegn réttindum sínum. Kröfu um óvirkni samnings er þó heimilt að bera undir nefndina innan 30 daga frá framangreindu tímamarki en slík krafa verður ekki höfð uppi þegar meira en 6 mánuðir eru liðnir frá gerð samnings. Við nánari ákvörðun frestsins gilda eftirfarandi reglur:
· Þegar kærð er ákvörðun um val tilboðs eða aðrar ákvarðanir skv. 1. og 2. mgr. 85. gr. laga um opinber innkaup skal miða upphaf frests við birtingu þeirra tilkynninga sem þar greinir, enda hafi þær að geyma tilskildar upplýsingar.
· Þegar höfð er uppi krafa um óvirkni samnings sem gerður hefur verið án undanfarandi útboðsauglýsingar skal miða upphaf frests við eftirfarandi birtingu tilkynningar um gerð samningsins í Stjórnartíðindum Evrópusambandsins, enda komi þar fram rökstuðningur ákvörðunar kaupanda um að auglýsa ekki innkaup. 
[bookmark: _Toc218684368][bookmark: _Toc223010513]Samningur
Kaupandi og verktaki skulu ganga frá undirrituðum verksamningi sín á milli.
[bookmark: _Toc223010514]Undirritun
Fyrir undirritun samnings skal verktaki leggja fram eftirfarandi gögn:
· Verktryggingu vegna verkefnis, sbr. grein 21.1 Verktrygging
· Ábyrgðartryggingu verktaka, sbr. grein 21.2 Ábyrgðartryggingar verktaka
· Vátryggingu búnaðar í eigu kaupanda (ef við á), sbr. grein 21.3 Vátrygging búnaðar í eigu kaupanda
· Lista yfir helstu verkstjórnendur 
· Upplýsingar um hvaða hluta samnings verktaki hyggst láta undirverktaka framkvæma, sbr. grein 17 Undirverktakar
· Staðfestingu undirverktaka á þátttöku þeirra í verkinu, sbr. grein 17 Undirverktakar
· Skrá yfir vélar og tæki sem verktaki hyggst nota til verksins, sbr. grein 4.6.2 Tæki og búnaður sem verktaki leggur til, Bók B – Verklýsing og verkþáttalýsing. 
· Starfsmannalisti, sbr. Starfsmannalisti í Tilboðsbók  sbr. umfjöllun og aksturs- og hvíldartíma í grein 24. Vinnuvernd.
· Áhættumat fyrir vetrarþjónustu ásamt viðeigandi viðbragðsáætlunum. Ef verktaki hyggst nýta drög að áhættumati, LEI-4355 Áhættumat – vetrarþjónusta, fyrir vetrarþjónustu frá kaupanda skal hann yfirfara matið og aðlaga að sínum rekstri, sbr. grein 23 Öryggis- og heilbrigðisráðstafanir. 

[bookmark: _Toc223010515]Gildistími
Gildistími samnings er þrjú ár, þ.e. veturna 20xx-20yy, 20yy-20zz, 20zz-20qq. Heimilt er að framlengja gildistíma samnings í allt að tvö ár með samþykki beggja aðila, (eitt/tvö) ár í senn. Ákvörðun um framlengingu skal liggja fyrir ekki seinna en 1. febrúar 20zz og 20qq. 
Ef ákveðið er að nýta heimild til framlengingar samnings er kaupanda heimilt að kalla eftir upplýsingum til að ganga úr skugga um að hæfiskröfur séu uppfylltar, sbr. grein 9 Hæfi bjóðenda. Ef samningur er framlengdur skal gera um það sérstakan samning.

[bookmark: _Toc223010516]Uppsögn
Heimilt er að segja samningi upp á tímabilinu frá 1. janúar til 1. febrúar ár hvert frá og með (skrá hér árið eftir útboðsár). Uppsögn skal vera skrifleg og tekur gildi að verktíma loknum eða 1. maí það ár.  
Vakin er athygli á að kaupanda er samkvæmt 91. gr. laga um opinber innkaup enn fremur heimilt að segja upp samningi einhliða meðan á gildistíma hans stendur við eftirfarandi aðstæður: 
· Ef veruleg breyting á samningi kallar á nýtt innkaupaferli, sbr. 90. gr. laga um opinber innkaup. Þetta á t.d. við ef breytingar eru kærðar og niðurstaða kærunefndar er að þær hafi ekki verið heimilar án nýs útboðs.
· Ef fyrirtæki, sem upphaflega var valið, hefði átt að vera útilokað frá innkaupaferli, sbr. 1. og 2. mgr. 68. gr. laga um opinber innkaup.
· Ef ekki hefði átt að gera samning við fyrirtæki í ljósi alvarlegs brots á lögum þessum eða reglum settum samkvæmt þeim.
[bookmark: _Toc223010517]Fyrirvari vegna fjárveitinga
Fjárhagsleg skuldbinding ríkisins verður aldrei hærri en fjárveiting í fjárlögum hvers árs. Gerður er fyrirvari um að stjórnvöld kunni að ákveða aðhaldsaðgerðir við samþykkt fjárlaga.
[bookmark: _Toc218684369][bookmark: _Toc223010518]Skyldur verktaka
Verktaki skal við framkvæmd verksins fara í einu og öllu að íslenskum lögum og reglugerðum. Hann skal framkvæma allar þær skyldur sem á hann eru lagðar í samningi þessum, bæði þær sem kveðið er á um sérstaklega í grein þessari eða annars staðar í samningsgögnum.
[bookmark: _Toc223010519]Samskipti á samningstíma
Verktaki skal tilnefna einn aðila sem stjórnanda verksins. Skal hann hafa fullt umboð til að koma fram fyrir hönd þeirra sem að tilboðinu standa og er fullnægjandi að kaupandi sendi honum einum tilkynningar er varða framkvæmd verksins. Í slíkum tilvikum skal af hálfu verktaka gerður einn sameiginlegur reikningur.
[bookmark: _Toc223010520]Verkfundir
Verktaka ber að mæta á reglulega verkfundi sem kaupandi eða eftirlitsmaður hans boða til. Á verkfundum, sem eigi verða haldnir sjaldnar en á 6 vikna fresti skal verktaki leggja gæðamöppu fram til skoðunar fyrir eftirlit kaupanda. Gæðamappa skal innihalda dagskýrslur, sbr. grein 16.7 Dagskýrslur, og úttektarblöð, sbr. grein 16.8 Rekstur tækja og úttektir,  sem verða til í verkinu. Niðurstöður þeirrar skoðunar verða bókaðar í verkfundargerð. 

[bookmark: _Toc223010521]Viðbragðstími
Viðbragðstími frá tilkynningu vaktstöðvar þar til verktaki er tilbúinn að hefja aðgerð skal vera að hámarki 0,5 klst. Útkallsboðanir kaupandi berst beint í GSM símanúmer með SMS smáskilaboðum sem tilheyra einstökum þjónustubifreiðum sbr. grein 4.6.2.1 Bifreið í bók B, Verklýsing og verkáttalýsing nema kaupandi heimili annað fyrirkomulag.
[bookmark: _Toc223010522]Búnaður og tæki
Verktaki sér um allt daglegt eftirlit, umhirðu og viðhald á snjómokstursbúnaði hvort sem hann eða kaupandi leggur búnaðinn til verksins, og skal sjá til þess að ástand búnaðarins sé þannig að allar reglur um öryggi séu uppfylltar sem og að búnaðurinn skili sem bestum árangri við snjómokstur og hálkuvörn. Þessu til staðfestingar skal kaupandi gera reglulegar úttektir á virkni búnaðar og vörubifreiða skv. grein 22 Framlagning gagna á samningstíma.
Kaupandi getur gert skyndiúttektir á bílum og búnaði verktaka á verktímanum. Ef bíll eða búnaður stenst ekki úttekt er kaupanda heimilt að beita dagsektar-ákvæðum skv. grein 27.1.1 Tafabætur (dagsektir) vegna dráttar á að bíll, tæki eða búnaður er ekki tilbúinn á tilskildum tíma.
Kaupandi getur heimilað tímabundna notkun bifreiðar eða búnaðar sem ekki stenst fyllilega kröfur skv. útboðsgögnum, enda liggi fyrir tímasett áætlun verktaka um úrbætur í hvert sinn. Slík heimild getur þó aldrei náð yfir atriði er varða öryggi. Slík fjarvera  eða skortur á búnaði leiðir til skerðingar á greiðslu fyrir fastan hluta samnings, sbr. grein 27.3 Frádráttur – Skerðing á föstum hluta. Aðeins er heimilt að falla frá slíkri skerðingu á föstum hluta ef verktaki upplýsir kaupanda með skriflegum hætti, um að mokstursbifreið eða búnaður verði ekki til reiðu eða að fullu í því ásigkomulagi sem samningur kveður á um, og samþykki kaupanda fyrir notkun annarrar bifreiðar/búnaðar liggur fyrir.
Ef bifreið, tæki eða búnaður bilar skal verktaki gera við svo fljótt sem kostur er. Ef dráttur verður á viðgerð og er þá átt við 2 klst. eða lengur og verktaki getur ekki útvegað varabíl / tæki skal verktaki láta kaupanda vita strax svo kalla megi til önnur tæki eða bíla. Verktaki ber allan  kostnað af því að kaupandi þarf að kalla út annan verktaka og vinnu hans og er kaupanda heimilt að draga þann kostnað frá greiðslum til verktaka.
Ef um verulegar tafir á viðgerðum er að ræða og/eða bilanatíðni er mikil áskilur kaupandi sér rétt til, að undangenginni aðvörun, að rifta samningi og ganga að verktryggingu til að bæta það tjón sem hann kann að verða fyrir.
[bookmark: _Toc223010523]Viðhald búnaðar
Verktaka er óheimilt að framkvæma viðhald/viðgerðir/breytingar, umfram viðhald í daglegri umhirðu á búnaði í eigu kaupanda nema fyrir liggi fyrirfram skriflegt samþykki frá tilgreindum fulltrúa kaupanda. Allt verk sem er unnið án skriflegs samþykkist telst óheimilt, og kaupandi ber enga greiðsluskyldu vegna slíks verks, þar með talið vinnu, efnis eða annars tilfallandi kostnaðar.  

Það viðhald sem átt er við í daglegri umhirðu vetrarþjónustubúnaðarins er eftirlit á búnaði, smurningu, stillingar, mælingar ( loftþrýstingur í dekkjum, hæðir), prófanir stillibúnaðar, skipti á slitblöðum og annað smáviðhald. 
Hins vegar í neyðartilvikum að þá er verktaka heimilt að framkvæma neyðarviðgerðir einungis þegar tafarlaus aðgerð er nauðsynleg til að koma í veg fyrir bráða öryggishættu eða verulegt rekstrartjón. Í slíkum tilvikum skal verktaki tilkynna kaupanda innan (24)klst, leggja fram skriflegan rökstuðning og afla afturvirks skriflegs samþykkis innan (3) virkra daga. 
Allir reikningar vegna viðhalds á búnaði i eigu kaupanda skulu vísa til viðeigandi skriflegs samþykkis og samþykkts verkumfangs. Reikningum sem ekki uppfylla þessi skilyrði er heimilt að hafna án skoðunar. 
[bookmark: _Toc223010524]Forföll
Ef um veikindaforföll er að ræða skal varamaður vera til staðar.
[bookmark: _Toc223010525]Dagsskýrslur
Verktaki skal færa dagskýrslur, EYD-4362, á því formi sem kaupandi ákveður þar sem fram kemur að atriðum varðandi búnað og öryggi í upphafi og lok ferðar hafi verið framfylgt. Dagskýrslum skal skilað til kaupanda fyrir 10. hvers mánaðar, fyrir mánuðinn á undan, að viðlögðum dagsektum sbr. grein 27.1.2 Tafabætur (dagsektir) vegna vanskila á dagskýrslum. Kaupandi getur ákveðið að regluleg skil á gögnum um notkun tækja verði með rafrænum hætti, t.d. um farsímanet.
[bookmark: _Toc223010526]Rekstur tækja og úttektir
Í útboðum þar sem verktaki skaffar allan vetrarþjónustubúnað skal nota eftirfarandi texta:
Verktaki skal framkvæma reglubundna úttekt á bifreið og búnaði mánaðarlega. Því til staðfestingar skal fylla út gátlistann GAT-4352 Reglubundin úttekt á bifreið og búnaði mánaðarlega. Gátlistanum skal skilað til kaupanda fyrir 10. hvers mánaðar, fyrir mánuðinn á undan, að viðlögðum dagsektum sbr. grein 27.1.4 Tafabætur (dagsektir) vegna vanskila á gögnum um reglubundnar úttektir. 

Í útboðum þar sem kaupandi skaffar vetrarþjónustubúnað skal nota eftirfarandi texta:
Verktaki sér um allt daglegt eftirlit, umhirðu og viðhald á snjómokstursbúnaði. Því til staðfestingar skal fylla út eyðublöðin EYD-4360 Viðhald snjótanna og EYD-4361 Viðhald dreifara mánaðarlega. Eyðublöðunum skal skilað til kaupanda fyrir 10. hvers mánaðar, fyrir mánuðinn á undan, að viðlögðum dagsektum sbr. grein 27.1.5 Tafabætur (dagsektir) vegna vanskila á gögnum um viðhald búnaðar.  

[bookmark: _Toc218684370][bookmark: _Toc223010527]Samskipti á samningstíma
Öll samskipti sem varða samning þennan skulu fara fram á íslensku, sbr. grein 8.2 Tungumál, þar með talið öll samskipti á verktíma sem og hvers kyns önnur samskipti er varða samninginn. 
Með samskiptum er átt við hvers konar munnleg og skrifleg samskipti, svo sem hvers kyns bréf, orðsendingar, verkfundagerðir, bréf, rannsóknarniðurstöður, fjarskipti o.s.frv.
Verktaki skal sækja skriflega um heimild til kaupanda fyrirfram fyrir öllum breytingum sem hann vill gera á samningi, t.d. tilfærslu bifreiða, notkun varabifreiða.
Komi upp kvartanir eða erindi er varða samskiptaerfiðleika eða annað sem upp kann að koma á verktíma skulu slík mál leyst af fyrirsvarsmanni verktaka og umsjónarmanni kaupanda. Slíkt skal einnig tekið fyrir á verkfundum.
[bookmark: _Toc218684371][bookmark: _Toc223010528]Undirverktakar
Verktaki skal upplýsa kaupanda í tilboði hvaða undirverktaka hann hyggst nota og leita samþykkis kaupanda áður en undirverktaki hefur störf. Verktaki ber fulla ábyrgð á því að undirverktaki skili verkefni í samræmi við útboðsskilmála. Verði breytingar á vali á undirverktaka á samningstíma gildir það sama. 
Komi til álita er kaupanda heimilt að krefjast þess að bjóðandi leggi einnig fram hæfisyfirlýsingu skv. 73. gr. laga um opinber innkaup fyrir undirverktaka og síðar ef breyting verður varðandi undirverktaka á samningstíma.
Ef útilokunarástæður skv. 68. gr. laga um opinber innkaup eiga við um undirverktaka er verktaka skylt að útvega nýjan undirverktaka í hans stað. 
Sama á við ef undirverktaki uppfyllir ekki kröfur um tæknilegt hæfi varðandi þann samningsþátt sem honum er falinn.
Kaupandi áréttar enn fremur að skv. 88. gr. laga um opinber innkaup er sú skylda lögð á aðalverktaka að hann beri ábyrgð á að allir starfsmenn hans, undirverktaka eða starfsmannaleiga, sem koma að framkvæmd samnings fái laun, starfskjör, sjúkra- og slysatryggingar og önnur réttindi í samræmi við gildandi kjarasamninga og lög hverju sinni. Verði breytingar á vali á undirverktaka á samningstíma gildir það sama. 
Undirverktaka skal í öllum tilvikum byggjast á skriflegum samningi og skal bjóðandi skila yfirlýsingu/staðfestingu viðkomandi undirverktaka þar um, komi tilboðið til álita, sbr. 15. gr. Samningur.
[bookmark: _Toc218684372][bookmark: _Toc223010529]Trúnaður
Kaupanda er samkvæmt 1. mgr. 17. gr. laga um opinber innkaup óheimilt að láta af hendi viðkvæmar upplýsingar sem fyrirtæki hefur lagt fram sem trúnaðarupplýsingar. Þar undir geta fallið upplýsingar um rekstur, sértækar tæknilausir, einingaverð o.fl. Bjóðendur eru beðnir um að merkja sérstaklega þær upplýsingar/gögn sem þeir afhenda og telja að skuli fara með sem trúnaðarupplýsingar. 

Vakin er athygli á því að kaupandi ber sem opinber aðili skyldur til að veita upplýsingar samkvæmt upplýsingarlögum nr. 140/2012 og kann kaupandi á grundvelli laganna að vera skylt að afhenda upplýsingar óháð trúnaðarmerkingu bjóðanda. Þá segir í 3. mgr. 17. gr. laga um opinber innkaup að trúnaðarskylda kaupanda eigi ekki við ef önnur ákvæði laganna mæla fyrir um skyldu til afhendingar upplýsinga. Sem dæmi um skyldur af þessu tagi er skylda til að veita kærunefnd útboðsmála upplýsingar og skylda til að upplýsa þátttakendur og bjóðendur um tiltekin atriði. 
[bookmark: _Toc218684373][bookmark: _Toc223010530]Reglur um persónuvernd
Kaupandi fylgir lögum nr. 90/2018 um persónuvernd og vinnslu persónuupplýsinga varðandi öll gögn frá bjóðendum sem kunna að innihalda persónuupplýsingar. Vakin er athygli bjóðenda að á heimasíðu kaupanda má nálgast persónuverndaryfirlýsingu stofnunarinnar. 
Verktaki skal undirrita yfirlýsingu þess efnis að Vegagerðinni sé heimilt að veita upplýsingar á grundvelli ferilvöktunargagna verktaka, sjá EYD-4356: Upplýsingar á grundvelli ferilvöktunar.
[bookmark: _Toc218684374][bookmark: _Toc223010531]Lög, reglur og leiðbeiningar
Verktaki skal við framkvæmd verksins fara í einu og öllu að íslenskum lögum og reglugerðum og uppfylla þær kröfur sem opinber yfirvöld setja honum eða starfsemi hans.
[bookmark: _Toc218684375][bookmark: _Toc223010532]Tryggingar og ábyrgðir
Verktaki ber alla ábyrgð á framkvæmd verksins og jafnframt vinnu undirverktaka sinna, ef einhverjir verða.
[bookmark: _Toc218684376][bookmark: _Toc223010533]Verktrygging
Til tryggingar því að verktaki efni skyldur sínar samkvæmt samningi skal hann leggja fram verktryggingu, á því formi sem kaupandi samþykkir, sem nemur 10% af samningsupphæð eins vetrar. Verktryggingu þessa skal leggja fram fyrir hvert ár.
Verktrygging skal gefin út á sömu kennitölu og fram kemur í undirrituðum verksamningi. 
Verktaki skal leggja verktryggingu fram fyrir undirritun samnings, sbr. grein 15.1. Undirritun. Geti verktaki ekki lagt fram ofangreind gögn á samningsfundi sem boðað hefur verið til með 3ja daga fyrirvara telst hann ekki hafa staðið við tilboð sitt og er kaupanda þá heimilt að afturkalla samþykki tilboðs og semja við annan bjóðanda.
Ef heimilt er að framlengja verksamning skal nota eftirfarandi viðbótartexta. 
Ef verksamningur er framlengdur skal verktaki gefa út nýja verktryggingu, á því formi sem kaupandi samþykkir, sem nemur 10% af samningsupphæð eins vetrar með verðbótum.

[bookmark: _Toc218684377][bookmark: _Toc223010534]Ábyrgðartryggingar verktaka
Verktaki skal hafa ábyrgðartryggingu sem bætir þann skaða sem hann kann að valda við framkvæmdina, jafnt kaupanda sem þriðja aðila.
Verktaki skal sanna fyrir kaupanda að hann hafi þá ábyrgðartryggingu sem krafist er sbr. grein 15.1. Undirritun.
[bookmark: _Toc218684378][bookmark: _Toc223010535]Vátrygging búnaðar í eigu kaupanda
[bookmark: _Ref135915551]Ef kaupandi leggur til búnað við framkvæmd verksins gildir eftirfarandi staðaltexti:
Verktaki tryggir þann búnað sem kaupandi leggur til og skal hann sýna fram á að slík trygging liggi fyrir sbr. grein 15.1. Undirritun. Tryggingin skal bæta tjón vegna skemmda á búnaðinum og skulu bætur greiddar beint til kaupanda. Tryggingin skal vera í gildi á gildistíma samningsins.
Vátryggingarupphæðin skal vera nægjanleg til að bæta það tjón sem kaupandi kann að verða fyrir. 
Verði tjón á búnaði   ber verktaki sjálfsábyrgð samkvæmt vátryggingarskilmálum. Hann skal enn fremur greiða allar kröfur af hálfu tryggingarfélags vegna brota á vátryggingarskilmálum.
Vátryggingarupphæð fyrir sand/saltdreifara með pækilbúnaði skal vera kr. x.xxx.xxx,-, án pækilbúnaðar kr xxxxx fyrir kastplóga og tennur kr. xxxxxx. (ath. hafa skal samráð við rekstrardeild um upphæðir). Vátryggingarupphæð verður endurskoðuð 1. september ár hvert.
Ef kaupandi leggur ekki til  neinn búnað við framkvæmd verksins (nema undirtennur) gildir eftirfarandi texti:
Á ekki við. 
[bookmark: _Toc223010536]Framlagning gagna á samningstíma
Í útboðum þar sem verktaki leggur til allan búnað gildir eftirfarandi texti: 
Á samningstíma skal verktaki leggja fram eftirfarandi gögn og eru þau liður í  verkskilum: 
· Gögn sem sýna að gæðastjórnunarkerfi sé fylgt. 
· Útfylltar dagskýrslur (eyðublað EYD-4362) og skal þeim skilað inn mánaðarlega. Heimilt er að leggja á tafabætur (dagssektir) ef skýrslur berast ekki sbr. grein 27.1.2. Tafabætur vegna vanskila á dagsskýrslum.
· Útfylltur gátlisti fyrir reglubundna úttekt á bifreið og búnaði (gátlisti GAT-4352) sem sýnir og staðfestir að úttekt hafi farið fram. Gátlistanum skal skilað inn mánaðarlega. Heimilt er að leggja á tafabætur (dagsektir) ef útfylltir gátlistar berast ekki skv. grein 27.1.4 Tafabætur (dagsektir) vegna vanskila á gögnum um reglubundnar úttektir. 
Kaupanda er heimilt að gera úttekt á gæðastjórnunarkerfi verktaka. 
Í útboðum þar sem kaupandi skaffar  snjótennur og dreifara gildir eftirfarandi texti: 
Á verktíma skal verktaki leggja fram eftirfarandi gögn og eru þau liður í verkskilum: 
· Gögn sem sýna að gæðastjórnunarkerfi sé fylgt. 
· Útfylltar dagskýrslur (eyðublað EYD-4362) og skal þeim skilað inn mánaðarlega. Heimilt er að leggja á tafabætur (dagssektir) ef skýrslur berast ekki sbr. grein 27.1.2. Tafabætur vegna vanskila á dagsskýrslum.
· Útfyllt eyðublað fyrir viðhald snjótanna (eyðublað EYD-4360) sem sýnir og staðfestir að viðhald snjótannar sé samkvæmt kröfum. Eyðublaðinu skal skilað inn mánaðarlega. Heimilt er að leggja á tafabætur (dagsektir) ef útfylltir gátlistar berast ekki skv. grein 27.1.5 Tafabætur (dagsektir) vegna vanskila á gögnum um viðhald búnaðar.
· Útfyllt eyðublað fyrir viðhald dreifara (eyðublað EYD-4361) sem sýnir og staðfestir að viðhald dreifara sé samkvæmt kröfum og skal því skilað inn mánaðarlega. Heimilt er að leggja á tafabætur (dagsektir) ef útfylltir gátlistar berast ekki skv. grein 27.1.5 Tafabætur (dagsektir) vegna vanskila á gögnum um viðhald búnaðar.
Kaupanda er heimilt að gera úttekt á gæðastjórnunarkerfi verktaka. 
Verktaki skal upplýsa kaupanda ef breyting verður á tækjakosti/vélum á verkstað, þ.e. ef tæki fer af verkstað og/eða ef nýtt tæki kemur á verkstað. Ef um nýtt tæki er að ræða þá skal verktaki senda kaupanda upplýsingar sambærilegar og þær sem farið er fram á í grein 9.6 .Kolefnisspor og grein 9.6.1 Framlögð gögn vegna kolefnisspors.
Hvenær sem er á samningstíma skal verktaki geta sýnt kaupanda fram á að réttindi og skyldur varðandi vinnuvernd séu uppfyllt, sbr. grein 24. Vinnuvernd. 
[bookmark: _Toc218684379][bookmark: _Toc223010537]Öryggis- og heilbrigðisráðstafanir
Aðbúnaður verktaka skal allur vera í samræmi við lög, reglugerðir, leiðbeiningar Vinnueftirlitsins og ákvæði gildandi kjarasamninga  hér á landi. 
Búnaður ökutækis sem nýtt verður í verkefnið skal uppfylla kröfur sem gerðar eru til þess í gildandi reglum um vinnusvæðamerkingar, sbr. grein 7 Útboðsgögn. 
Viðvörunarljós bifreiða og tækja: Viðvörunarljós (hverfiljós) á bifreiðum og tækjum skulu vera í samræmi við ÍST EN 12352:2006 „Umferðarstjórnbúnaður – Viðvörunar- og öryggisljósabúnaður“. Sjá Reglur um vinnusvæðamerkingar (1.útg. janúar 2025). 

Fatnaður starfsmanna: Endurskinsflíkur fyrir starfsmenn skulu uppfylla kröfur samkvæmt flokki 3 í ÍST EN 20471:2013.
Verktaki skal skila til kaupanda tilkynningu um öll slys, næstum slys og óhöpp sem verða við framkvæmd verksins á samningstíma. Tilkynningin skal innihalda; stutta lýsingu á atviki, staðsetningu, tíma og sennilega orsök.
Fyrir  undirritun samnings skal verktaki leggja fram áhættumat fyrir vetrarþjónustu ásamt viðeigandi viðbragðsáætlunum. Kjósi  verktaki það frekar getur hann nýtt sniðmát fyrir áhættumat vetrarþjónustu frá kaupanda, þ.e. LEI-4355 Áhættumat – vetrarþjónustu. Skal hann þá yfirfara matið og aðlaga það að sínum rekstri. 
Bent er á ritið Öryggishandbók vegna framkvæmda og Öryggis- og umhverfishandbók fyrir verktaka og þjónustuaðila. Handbókunum er ætlað að skýra þær kröfur sem gerðar eru um áætlanir, skráningu og aðgerðir vegna öryggis- og heilbrigðismála í verkum. Handbækurnar má finna á vef Vegagerðarinnar. 
[bookmark: _Toc218684380][bookmark: _Toc223010538]Vinnuvernd
Verktaki skal tryggja og ber ábyrgð á að allir starfsmenn, hvort sem um ræðir starfsmenn verktaka, undirverktaka eða starfsmannaleiga, fái laun, starfskjör, sjúkra- og slysatryggingar og önnur réttindi, í samræmi við samninginn, gildandi kjarasamninga og lög hverju sinni. Ofangreint skal eiga við óháð lengd starfstíma starfsmanns.
Verktaki ber ábyrgð á og skal hafa í gildi og viðhalda tryggingum fyrir tjóni vegna slysa, veikinda, sjúkdóma, sjúkrakostnaðar eða dauða sem starfsmenn verktaka verða fyrir og rekja má til framkvæmda verksins. 
Verktaki ber ábyrgð á að undirverktakar og starfsmannaleigur og starfsmenn þeirra hafi samskonar tryggingar. Um lágmarks ábyrgðarfjárhæðir trygginga og aðra skilmála skal miða við ákvæði um skyldutryggingar í kjarasamningum hverju sinni. Verktaki skal halda kaupanda skaðlausum af kröfum starfsmanna, verktaka, undirverktaka og starfsmannaleiga sem rekja má til slíkra tilvika. Slík trygging skal vera í gildi allan verktímann og er verktaka skylt að afhenda afrit af tryggingarskírteini sem sýna að slík trygging sé fyrir hendi.
Hvenær sem er á samningstíma skal verktaki geta sýnt kaupanda fram á að öll réttindi og skyldur skv. ofangreindu séu uppfyllt. Verktaki skal framvísa gögnum sem sýna kaupanda fram á að ofangreind réttindi og skyldur séu uppfyllt innan 5 virkra daga frá þeim degi sem þess er óskað. 
Séu gögn ekki afhent innan þess tíma eða verktaki getur ekki sýnt fram á að ofangreind réttindi eða skyldur séu uppfylltar að mati kaupanda hefur kaupandi heimild til að leggja á tafabætur (dagssektir) skv. grein 27.1.3 Tafabætur (dagsektir) vegna vanskila á gögnum um vinnuvernd.
Verktaki skal afhenda eftirliti kaupanda skriflega staðfestingu á að hann hafi sinnt upplýsingaskyldu sinni til Vinnumálastofnunar í samræmi við lög nr. 45/2007 um réttindi og skyldur erlendra fyrirtækja sem senda starfsmenn tímabundið til Íslands og starfskjör starfsmanna þeirra, og lög um starfsmannaleigur nr. 139/2005, sbr. 22. gr. laga nr. 45/2007.
Verktaka er sérstaklega bent á reglugerð um akstur og hvíldartíma ökumanna nr. 605/2010 með síðari breytingum. Í samræmi við ákvæði hennar, g‐lið 1. mgr. 20. gr. ber verktaka að virða gildandi ákvæði um aksturs‐ og hvíldartíma starfsmanna við snjómokstur og hálkuvarnir og geta kallað til varaökumenn þegar vinnutími fer yfir leyfileg mörk skv. reglugerðinni. 
[bookmark: _Toc218684381][bookmark: _Toc223010539]Umhverfismál og viðbrögð við mengunaróhöppum
Verktaki  skal tilkynna eldsvoða og stærri mengunaróhöpp til viðkomandi slökkviliðs. Um mengunaróhapp er að ræða  „þegar eiturefni eða önnur efni berast eða kunna að berast í umhverfið og tafarlaus upphreinsun eða önnur tafarlaus úrræði eru nauðsynleg vegna hættu á tjóni á heilsu fólks, umhverfi og eignum“, sbr. lög um brunavarnir.  Fara skal þannig með eld, eldfim efni og önnur hættuleg efni að sem allra minnst hætta sé að því að eldsvoði eða tjón af völdum mengunar geti af því hlotist. Öll óhöpp, leki eða mengunaratvik skulu tilkynnt til Vegagerðarinnar og grípa þegar í stað til aðgerða til að lágmarka áhrif og koma í veg fyrir frekari mengun.
Í samræmi við ákvæði laga um stjórn vatnamála skal verktaki haga framkvæmdum á grunnvatnssvæðum þannig að tryggt sé að ástand þeirra versni ekki.
Samkvæmt lögum um meðhöndlun úrgangs ber verktaka að flokka úrgang í samræmi við kröfur viðkomandi sveitarfélags og gæta þess að eiga aðeins viðskipti við móttöku- og söfnunarstöðvar sem hafa gilt starfsleyfi. Námuúrgangsstaðir verktaka skulu hafa gilt starfsleyfi sem Umhverfisstofnun veitir. Verktaki skal halda skrár um magn og gerð spilliefna og tilgreina ráðstöfun þeirra.
Verktaki skal ávallt gæta fyllstu varkárni og nærgætni gagnvart villtum dýrum og lífsvæðum þeirra og forðast óþarfa truflun sbr. ákvæði laga  um vernd, friðun og veiðar á villtum fuglum og villtum spendýrum
Vakin er athygli á því að samkvæmt lögum um landgræðslu er sá, sem landspjöllum veldur með mannvirkjagerð eða á annan hátt, skyldur að bæta þau. 
Viðbúnaður verktaka skal allur vera í samræmi við lög og reglugerðir. Verktaki skal skila inn áhættumati fyrir vetrarþjónustu sbr. grein 23 Öryggis- og heilbrigðisráðstafanir og skulu því fylgja viðeigandi viðbragðsáætlanir, m.a.  til að fyrirbyggja mengunaróhöpp og/eða að draga úr óæskilegum áhrifum af völdum slíkra óhappa við framkvæmdir. 
Verktaki skal hafa í huga að óhöpp sem gætu valdið mengunarslysi eru m.a.:
· Olíu- eða efnaleki úr tækjum, brúsum og olíutönkum
· Bruni á asfalti, bikþeytu eða þunnbiki
· Bruni á viðloðunarefni
· Leki á asfalti, bikþeytu, þunnbiki, viðloðunarefni eða lífolíu/lýsi
· Mikill efnaleki við flutninga á vegum
· Óhöpp á vatnsverndarsvæðum
· Eldsvoði
· Skemmdarverk
[bookmark: _Toc218684382][bookmark: _Toc223010540]Sérstök skilyrði 
Ef nauðsynlegt er að fram komi einhver skilyrði vegna ytri aðstæðna er rétt að bæta við liðum í yfirliti til að skilgreina þau. Slík skilyrði geta t.d. verið vegna mats á umhverfisáhrifum, náttúruhamförum, framkvæmda í þjóðgörðum og á grunnvatnssvæðum.
Verktaki skal sækja um tilskilin leyfi og uppfylla skilyrði skv. undirgreinum.
[bookmark: _Toc218684383][bookmark: _Toc223010541]Skipulag og leyfi 
Verktaki þarf að sækja um starfsleyfi til Heilbrigðiseftirlits viðkomandi svæðis samkvæmt reglugerð nr. 550/2018 um losun frá atvinnurekstri og mengunarvarnaeftirlit.
[bookmark: _Toc223010542][bookmark: _Hlk97897773][bookmark: _Hlk98837125]Vanefndir og riftun
Verktaka ber að haga framkvæmdum þannig að verkinu eða einstökum hlutum þess verði lokið innan þeirra tímamarka sem sett eru í útboðslýsingu og í samræmi við þær kröfur sem gerðar eru í skilmálum samnings. Standi verktaki ekki við þær tímasetningar sem fram koma í skilmálum þessum eða uppfylli hann ekki þær kröfur  sem gerð er grein fyrir í þeim kann kaupandi að grípa til viðeigandi vanefndaúrræða. 
Ítrekaðar eða verulegar vanefndir kunna að leiða til riftunar samnings, sbr. grein 27.5 Riftun
Kaupandi áskilur sér rétt til að draga fjárhæðir vegna vanefndaúrræða skv. grein þessari  og undirgreinum frá greiðslum til verktaka við uppgjör reikninga vegna verksins hverju sinni eða stofna til sérstakrar kröfu á hendur honum, sbr. grein 28 Greiðslur.
Vanefndir verktaka veita kaupanda heimild til að fella niður greiðslur, krefjast afsláttar eða beita öðrum vanefndaúrræðum fjármunaréttar. Verði um ítrekaðar eða stórfelldar vanefndir af hálfu verktaka að ræða getur kaupandi rift samningi án fyrirvara. 
Í útboðslýsingu þarf jafnframt að tilgreina tafabætur (dagsektir) ef dráttur verður á verki eða einstökum hlutum þess, ef um er að ræða vanskil á gögnum eða ef vandkvæði eru á því að sýna fram á að skilyrði séu uppfyllt.
Tilgreina þarf févíti sem á við ef upp koma ítrekaðar vanefndir í verkinu.
Jafnframt þarf að gera grein fyrir því að til skerðingar komi ef í ljós kemur að bifreið eða búnaður hverfur úr þjónustu á samningstíma 

Sérstaka heimild þarf til að greiða flýtifé. Ef slíkt á við skal fjalla um flýtifé og eftir hvaða reglum slíkt er reiknað. 
[bookmark: _Toc218684384][bookmark: _Toc223010543]Tafabætur (dagsektir)
Kaupanda er heimilt að leggja á tafabætur (dagssektir) í  samræmi við eftirfarandi undirgreinar. 
Mælt er með því að nota fastar upphæðir í tafabætur (dagsektir) fyrir hvern almanaksdag sem verk dregst fram yfir tilgreindan skiladag. Ef notað er hlutfall af samningsupphæð má nota t.d. 0,02%. 
Dagsektir skulu greiðast þar til bætt hefur verið úr. Nái heildarfjárhæð dagsekta 10% af samningsfjárhæð er kaupanda heimilt að rifta samningi sbr. grein 27.5. Riftun.
[bookmark: _Toc223010544]Tafabætur (dagsektir) vegna dráttar á að bíll, tæki eða búnaður er ekki tilbúinn á tilskildum tíma
Ef bíll, tæki eða búnaður er ekki tilbúinn á tilskildum tíma og í samræmi við útboðslýsingu er kaupanda heimilt að leggja tafabætur (dagsektir) á verktaka að upphæð 70.000 kr. per bíl/tæki sem ekki er tilbúið fyrir hvern almanaksdag, sem dregst þar til bíll, tæki eða búnaður er tilbúinn til notkunar. 
[bookmark: _Toc218684385][bookmark: _Toc223010545]Tafabætur (dagsektir) vegna vanskila á dagsskýrslum
Ef verktaki skilar ekki inn útfylltum dagsskýrslum (EYD-4362) mánaðarlega, fyrir 10. hvers mánaðar, er kaupanda heimilt að leggja tafabætur (dagsektir) á verktaka að upphæð 70.000 kr. per bíl/tæki fyrir hvern almanaksdag, sem dregst þar til útfylltri dagskýrslu fyrir viðkomandi bifreið er skilað inn til umsjónaraðila verksins. 
[bookmark: _Toc218684386][bookmark: _Toc223010546]Tafabætur (dagsektir) vegna vanskila á gögnum um vinnuvernd.
Séu gögn ekki afhent innan þess tíma sem kveðið er á um í grein 24 Vinnuvernd eða sýnt fram á að réttindi eða skyldur skv. sömu grein séu uppfylltar að mati kaupanda er heimilt að leggja tafabætur (dagsektir) á verktaka að fjárhæð allt að 70.000 kr. með VSK fyrir hvern starfsmann þar sem réttindi eru ekki uppfyllt, eða fyrir hvern dag sem gögn eru ekki afhent innan tilgreinds tímafrests. 
[bookmark: _Toc218684387][bookmark: _Toc223010547]Tafabætur (dagsektir) vegna vanskila á gögnum um reglubundnar úttektir.
Í útboðum þar sem verktaki á allan búnað skal nota eftirfarandi texta:
Ef verktaki skilar ekki inn niðurstöðum úr reglubundinni úttekt (GAT-4352) mánaðarlega, þ.e. fyrir 10. hvers mánaðar, er kaupanda heimilt að leggja tafabætur (dagsektir) á verktaka að upphæð 70.000 kr. per bíl/tæki fyrir hvern almanaksdag, sem dregst þar til fyrir liggur staðfesting á því að reglubundin úttekt hafi verið framkvæmd. 

Í útboðum þar sem kaupandi á dreifara og snjótönn skal nota eftirfarandi texta:
Á ekki við. 
[bookmark: _Toc223010548]Tafabætur (dagsektir) vegna vanskila á gögnum um viðhald búnaðar.
Í útboðum þar sem verktaki á allan búnað skal nota eftirfarandi texta:
Á ekki við. 
Í útboðum þar sem kaupandi á dreifara og snjótönn skal nota eftirfarandi texta:
Ef verktaki skilar ekki inn útfylltum eyðublöðum varðandi viðhald á búnaði í eigu kaupanda (EYD-4360 og EYD-4361) mánaðarlega, þ.e. fyrir 10. hvers mánaðar, er kaupanda heimilt að leggja tafabætur (dagsektir) á verktaka að upphæð 70.000 kr. per bíl/tæki fyrir hvern almanaksdag, sem dregst þar til fyrir liggur staðfesting á því að reglubundin úttekt hafi verið framkvæmd. 
[bookmark: _Toc218684388][bookmark: _Toc223010549]Févíti – vanefndir
Telji kaupandi að um sé að ræða vanefndir á vinnu verktaka s.s. tilhögun og/eða gæði þjónustu og aðgæslu verktaka í námunda við fólk og mannvirki, sbr. Verklýsingu/verkþáttaskrá, Bók B – Verklýsing og verkþáttalýsing, skal kaupandi tilkynna verktaka um það á verkfundi og veita sanngjarnan frest til úrbóta.
Komi aftur upp frekari vanefndir er lúta að vinnu verktaka s.s. varðandi tilhögun og/eða gæði þjónustu og/eða aðgæslu verktaka í námunda við fólk og mannvirki, er kaupanda heimilt að leggja á verktaka févíti að fjárhæð 70.000 kr. fyrir hverja og eina vanefnd sem upp hefur komið á snjómoksturstímabili ársins.
Bæti verktaki ekki úr og hafi hann þrívegis fengið févíti fyrir vanefndir á grundvelli þessarar greinar er kaupanda heimilt að hækka  fjárhæð fyrir hvert og eitt févíti upp í  140.000 kr.
[bookmark: _Toc218684389][bookmark: _Toc223010550]Frádráttur - Skerðing á föstum hluta
Ef mokstursbifreið eða annar búnaður er ekki tilbúin í upphafi tímabils eða hverfur úr þjónustu á tímabilinu, leiðir slík fjarvera til skerðingar á greiðslu fyrir fastan hluta samnings, sbr. tilboðslið 3 92.26 Vetrarþjónusta, viðvera vörubifreiðar. Til slíkrar skerðingar kemur þó svo að verktaki hafi yfir varabifreiðum að ráða. 
Aðeins er heimilt að víkja frá slíkri skerðingu á föstum hluta að því gefnu að verktaki upplýsi kaupanda tímanlega með skriflegum hætti um að mokstursbifreið eða búnaður verði ekki til reiðu á tilskildum tíma og kaupandi heimili notkun annarrar tilgreindrar bifreiðar/búnaðar í stað hins fyrirfram. 
[bookmark: _Toc218684391][bookmark: _Toc223010551]Flýtifé
Á ekki við.

[bookmark: _Toc218684392][bookmark: _Toc223010552]Riftun
Ítrekuð vanhöld á búnaði, mikil bilanatíðni, verulegar tafir á viðgerðum og/ eða aðrar ítrekaðar vanefndir á vinnu verktaka, skv. samningi þessum, varða riftun samnings. Kaupandi skal gefa verktaka eina formlega viðvörun í fyrsta sinn sem vanefnd á sér stað og gefa verktaka sanngjarnan frest til að bæta úr vanefnd. Ef vanefnd á sér stað í annað sinn getur kaupandi rift samningi án fyrirvara.
Leiði vanefndir verktaka til þess að kaupandi verði fyrir tjóni er kaupanda heimilt að ganga að verktryggingu, sbr. grein 21.1. Verktrygging, til að bæta það tjón sem hann kann að verða fyrir.
Leiti verktaki nauðasamninga eða greiðslustöðvunar, verði hann úrskurðaður gjaldþrota eða árangurslaust fjárnám gert í búi hans, er kaupanda heimilt án fyrirvara að rifta samningi. Komi í ljós við árangurslaust fjárnám eða með öðrum hætti að fjárhagur verktaka er slíkur að líkur eru á að hann geti ekki efnt skyldur sínar getur kaupandi rift verksamningi án fyrirvara. 
Ef tilefni er til, getur kaupandi hvenær sem er á samningstímanum gert kröfu um að verktaki sýni fram á að hann uppfylli hæfiskröfur í grein 9 Hæfi bjóðenda með framlagningu gagna. Komi í ljós að verktaki uppfylli ekki lengur kröfur samkvæmt grein 9 Hæfi bjóðenda er kaupanda heimilt að rifta samningi án fyrirvara.
Þá er kaupanda heimilt að rifta samningi ef á samningstíma kemur í ljós að einhverjar af útilokunarástæðum 68. gr. laga um opinber innkaup eiga nú við um seljanda. 
Lokauppgjör við verktaka í kjölfar riftunar samnings skal eingöngu fara fram samkvæmt eknum kílómetrum þar sem fastur hluti verksamnings ógildist við riftun samnings. 
[bookmark: _Toc218684393][bookmark: _Toc223010553]Greiðslur
Um greiðslur fer skv. eftirfarandi undirgreinum.
[bookmark: _Toc218684394][bookmark: _Toc223010554]Greiðslur og reikningsskil
Uppgjör miðast við verkframvindu og getur verktaki einungis gefið út reikninga samkvæmt verkframvindu sem samþykkt hefur verið af umsjónarmanni. 
Reikningar skulu innihalda pöntunarnúmer, auk tilvísunar í þjónustusamning og uppgjörstímabil. Reikningar skulu vera sundurliðaðir í samræmi við tilboðsliði í tilboðsskrá, sem tilgreinir a.m.k. einstök vörunúmer verktaka, unnið magn, einingaverð og heildarfjárhæð hvers liðar.
Alla reikninga skal afhenda með rafrænum hætti í gegnum skeytamiðlun. Hafi seljandi ekki kost á því að senda reikninga rafrænt gegnum bókhaldskerfi er hægt að senda reikninga rafrænt gegnum tengil á heimasíðu Vegagerðarinnar: https://skuffan.is/gattir/vegagerdin/
Rafrænn reikningur skal innihalda upplýsingar um afgreitt magn, einingaverð, pöntunarnúmer, ásamt staðfestingu kaupanda um fullnaðarúttekt, sem skal hafa farið fram fyrir afhendingu reiknings.

Gjaldfrestur er að lágmarki 25 dagar frá afhendingardegi reiknings hjá skeytamiðlara. Útgefnir reikningar skulu fylgja lögum um bókhald nr. 145/1994 og fylgja almennum viðskiptaskilmálum ríkisins við kaup á vöru eða þjónustu eftir því sem við á:
Almennir viðskiptaskilmálar ríkisins við kaup á vöru eða þjónustu, dags. 1. 10.2022. 
Kaupandi áskilur sér rétt til að draga fjárhæð vanefndaúrræða skv. grein 27 Vanefndir og riftun ásamt vangoldnum launum starfsmanna frá greiðslum til verktaka við uppgjör reikninga vegna verksins hverju sinni og ráðstafa greiðslum til þolanda/starfsmanns í samráði við viðkomandi stéttarfélag eftir því sem við á eða stofna til sérstakrar kröfu á hendur honum.
[bookmark: _Toc218684395][bookmark: _Toc223010555]Verðlagsákvæði
Verðbætur eru reiknaðar í samræmi við eftirfarandi undirgreinar.
[bookmark: _Toc218684396][bookmark: _Toc223010556]Almennar verðbætur
Einingaverð skulu taka breytingum til hækkunar eða lækkunar, í hlutfalli við breytingar á samsettri vísitölu til verðtryggingar.
Samsett vísitala, reiknuð af Hagstofu Íslands samanstendur af: 
80%: 072 Rekstur farartækja til einkanota (undirvísitala neysluverðs, grunnur 2025)
20%:  Launavísitala (grunnur frá 1989)
Viðmiðunarvísitala samnings til útreiknings verðbóta er samsett vísitala í gildi 1. júní 20xx.
Einingaverð tilboðs gilda frá upphafsdagsetningu samnings og fyrsta vetur gildistíma samnings. Einingaverð samnings verða svo uppreiknuð við upphaf 2. vetrar samnings. Einingaverð verða uppreiknuð miðað við vísitölu 1. júní 20xx og gilda þau einingarverð næstu 12 mánuði samnings. Verður það endurtekið fyrir næstu vetur af gildistíma samnings.
[bookmark: _Toc223010557]Verðbætur á asfalti
Á ekki við.
[bookmark: _Toc218684397][bookmark: _Toc223010558]Fyrirframgreiðsla
Á ekki við.

